
Vorwort


Gscheid Bled nennt sich das vorliegende Buch und mundartaffine Leser haben darin natürlich sofort wieder den grandiosen Doppelsinn des Wortpaares erkannt.


Wieder deshalb, weil es sich dabei um das Nachfolgewerk des 2020 veröffentlichten Erstlings handelt.


Den Doppelsinn von Gscheid Bled habe ich im Vorwort des ersten Bandes wie folgt beschrieben:


Es könnten demnach einerseits die beiden Begriffe für sich gemeint sein, also Gscheid und Bled, was auch zutrifft, weil von beidem wirklich jede Menge im Buch vorhanden ist.


Andererseits wäre auch die inhaltlich zusammenhängende Form von Gscheid Bled denkbar; also im Sinne von Anständig bled oder Also das ist jetzt aber wirklich sehr, sehr bled. Auch aus dieser Kategorie – und da mache ich mir nichts vor, so ehrlich muss ich sein – gibt es jede Menge Stücke.


Der Untertitel des Buches Gereimte Dialektkunst vom Ollerfeinsten wurde so belassen und liefert ein weiteres und unverkennbares Indiz dafür, dass es sich im vorliegenden Werk um Mundartstücke handelt.


Und dass es ein Nachfolgewerk ist, habe ich durch die Zusätze No immer und Da zweite Teu raffiniert angedeutet.


Im hinteren Teil des Buches, den ich in der Tradition feinster Formulierungskunst originellerweise Anhang bezeichnet habe, befinden sich auch wieder einige Mundarttexte, die aus meinem musikalischen Schaffen entstanden sind.


Aber nur solche, die auch in gelesener Form halbwegs Sinn ergeben. Weiterführende Erläuterungen zu diesem Teil befinden sich im Vorwort unmittelbar vor den Liedtexten.


Ich wünsche gute Unterhaltung und …


»Tat mi gfrein, wenn's eich gfoit!«










Seit zwanzg Joa mit dem Bus


Es woa a grammeltvoller Bus
Und draußen foan vü Noan herum
Sehr schnö passierts, es gibt an Ruckler
Und olle reißts drin umadum


Und noch dem dritten Bremsmanöver
Haums gmotschkert drinnen im Wagon
Die Stimmung wurde immer schlechter
Knopp vua ana Eskalation


A oide Frau schreit hin zum Foara
Dass er si zsaummanreißen muss
»I hob sowos no ned erlebt
Und foa scho zwanzg Joa mit dem Bus!«


Do draht si um a junger Maun
Der muass si fost vua Lochn biegen
»Seit zwanzig Joa foans mit dem Bus?
Sogns, wo san sie denn eingestiegen?«










Blade Kinder im Lastenfoahradl


Um manches Kind is wirklich schod
Vua oim, wenns gspritzte Eltern hod


De fiachtn si in ana Dua
Und traun den Kindern goa nix zua


»Lauf ned, weu sunst foist du hin!«
»Geh ned ins Freie, bleib sche drin!«


Alla in d Schui foan, des geht nimmer
Mitn SUV ins Klassenzimmer


Oda, wenns Motoren ned megn
I hobs vua kurzem wieder gsegn:


Zwa blade Kinder, Bua und Madl
Eipfeacht mit Höm in an Lastenfoahradl










Bad Taste Party


Und eines Tages kummt des Kind
Zu mir und sagt: »Hilfst du mir, Vati?«
Er braucht a Gwaund von mir, gaunz gschwind
Geht nämlich auf a Bad Taste Party


»A wos?«, frog i leicht irritiert
Doch daun erklärt ers mir genauer
I bin zwoa immer no verwirrt
Oba zumindest etwas schlauer


Am besten wan so Retro Sochn
Gaunz oidfadrisch und ohne Pep
Und großen Eindruck kaunst duat mochn
Wennst ausschast wia da letzte Depp


»Nau guad«, sog i, »daun schau ma glei
I glaubs zwoa ned, oba wer waß
Vielleicht is doch etwas dabei
Desd auziagn kaunst bei eichan Spaß«


Wir schau in Kostn und er locht
Vua Glück, vergiss i ned so boid
Fost jedes Stickl passt wia gmocht
I glaub, sche laungsam wead i oid










Hahaha, a Föhla!


Der Lehrer mant, der Franzi kanns
Und schickt eam an die Tafel vua
Es geht ums Zehneramoians
Er vua da Klass – eine Tortour


Und er schreibt: »Amoi zehn is zehn«
Und so weida und so fuat
Es wird no laung so weitergehn
Und er mocht des wirklich guad

